
ᑐᓂᔭᐅᔪᑦ ᐅᕗᖓ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᒫᔨ 26, 2024−ᒥ 

ᐆᒧᖓ 

ᑐᑭᓯᒋᐊᒃᑲᓐᓂᓂᕐᒧᑦ:  ᐃᓱᒪᓕᐅᓂᕐᒧᑦ: X 

ᐱᔾᔪᑎᖓ: ᑐᒃᓯᕋᕐᑐᖅ ᐊᖏᖅᑕᐅᖁᓪᓗᒍ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ (NWMB) 

ᐋᖅᑭᑦᑕᐅᒐᓱᐊᕐᓂᖓᓄᑦ ᐊᐃᑉᐸᖓ ᐃᒪᕐᒥᐅᑕᓄᑦ ᓴᐳᔾᔨᕕᒃ ᒥᓂᔅᑕᓄᑦ ᑎᓕᓯᔾᔪᑎ ᐃᓗᐊᓃᑦᑐᖅ 

ᐃᒪᕐᒥᐅᑕᓕᕆᓂᕐᒧᑦ ᐱᖁᔭᖅ ᑐᕙᐃᔪᐃᑦᑐᒥ. 

ᖃᓄᐃᓕᐅᕐᓂᐅᓯᒪᔪᑦ: 

(a) ᖃᓄᖅ ᐱᓕᕆᐊᖅ ᐃᓚᖃᕐᐸ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐱᓕᕆᐊᒃᓴᖏᓐᓄ; 

ᓴᓇᔭᐅᓯᒪᓂᖓ ᓴᐳᒻᒥᔭᐅᓂᖓᓄᑦ ᐃᓚᖃᕐᑐᖅ ᓴᐳᒻᒥᔭᐅᓂᖏᓐᓄᑦ ᐆᒪᔪᐃᑦ ᐊᒻᒪᓗ ᐆᒪᔪᐃᑦ 

ᓇᔪᖅᑕᖏᓐᓂ ᐃᓗᐊᓂ ᓄᓇᕗᑦ ᐊᖏᕈᑎᖓᓂ, ᐊᒻᒪᓗ ᐃᓂᖃᕐᑐᖅ ᓄᓇᕗᑦ ᓄᓇᑖᕐᓂᕐᒧᑦ ᐊᖏᕈᑎᖓᓂ 

ᐊᒻᒪᓗ ᐱᓕᕆᐊᖅ I ᐃᒪᕐᒥᐅᑕᓕᕆᓂᕐᒧᑦ ᐃᓂᖓ. 

(b) ᓱᒻᒪᓐ ᑕᒪᓐᓇ ᓴᖅᑭᖅᑕᐅᕙ; 

ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ (DFO) ᑐᒃᓯᕋᕐᑐᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 

ᐊᖏᖅᑕᐅᖁᓪᓗᒍ ᓴᓇᔭᐅᓂᖓ ᐃᒪᕐᒥᐅᑕᐃ ᓴᐳᒻᒥᔭᐅᒋᐊᖃᕐᓂᖏᓐᓄᑦ ᑐᕙᐃᔪᐃᑦᑐᕐᒥ ᒪᓕᓪᓗᒍ 

ᐊᐃᑉᐸᖓ ᐃᒪᕐᒥᐅᑕᓄᑦ ᓴᐳᔾᔨᕕᒃ ᒥᓂᔅᑕᓄᑦ ᑎᓕᓯᔾᔪᑎ (ᐅᕝᕙᓘᓐᓃᑦ “ᑎᓕᓯᔾᔪᑎ”) ᒪᓕᓪᓗᒍ 

ᐃᒪᕐᒥᐅᑕᓕᕆᓂᕐᒧᑦ ᐱᖁᔭᖅ, ᐃᓚᖓ 35.1(2). ᐱᔾᔪᑕᐅᔪᖅ ᒪᓕᑦᑐᖅ ᑎᑎᖅᑲᖅ 5.2.34(a), 9.3.2, 

15.2.1, ᐊᒻᒪᓗ 15.3.4−ᓂᒃ ᓄᓇᕗᑦ ᐊᖏᕈᑎᖓᓂ: 

• ᐃᓚᖓ 5.2.34(a): “ᐊᖏᑕᐅᓗᓂ ᓴᓇᐅᔭᐅᓯᒪᔪᖅ, ᐲᕐᑕᐅᓗᓂ ᓴᓇᔭᐅᓯᒪᔪᖅ, ᐊᒻᒪᓗ 

ᐊᓯᔾᔨᕐᓗᒋᑦ ᕿᓪᓕᖏᑦ ᓴᐳᒻᒥᔭᐅᔪᓄᑦ ᐃᓂᖏᑦ, ᐃᓚᒍᑎᖓᒍᑦ ᐊᐅᓚᑕᐅᓂᖏᒍᑦ ᐊᒻᒪᓗ 

ᓴᐳᒻᒥᔭᐅᓂᖏᑦ ᐆᒪᔪᐃᑦ ᐊᒻᒪᓗ ᐆᒪᔪᓄᑦ ᓇᔪᖅᑕᐃᑦ.” 

• ᐃᓚᖓ 9.3.2: “ᓴᓇᐅᔭᐅᓯᒪᔪᖅ, ᐲᕐᑕᐅᓗᓂ ᓴᓇᔭᐅᓯᒪᔪᖅ, ᐅᕝᕙᓘᓐᓃᑦ ᐊᓯᔾᔨᕐᓗᒋᑦ ᕿᓪᓕᖏᑦ 

ᓴᐳᒻᒥᔭᐅᔪᐃᑦ ᐃᓂᖏᑦ, ᐃᓚᒍᑎᖓᒍᑦ ᐊᐅᓚᑕᐅᓂᖏᒍᑦ ᐊᒻᒪᓗ ᓴᐳᒻᒥᔭᐅᓂᖏᑦ ᐆᒪᔪᐃᑦ ᐊᒻᒪᓗ 

ᐆᒪᔪᐃᑦ ᓇᔪᖅᑕᖏᑦ ᐊᖏᖅᑕᐅᔭᕆᐊᖃᕐᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᕐᑯᑦ ᑲᑎᒪᔨᖏᓐᓄᑦ 

ᒪᓕᓪᓗᒍ ᖁᓛᓂ−ᐃᓚᒃᑲᓐᓂᖓ 5.2.34(a). ᓴᐳᒻᒥᔭᐅᓂᖃᕐᑐᑦ ᐊᐅᓚᑕᐅᓂᐊᕐᑐᑦ ᑲᑐᔾᔭᐅᓗᑎ 

ᒐᕙᒪᒃᑯᓐᓂ ᐊᒻᒪᓗ ᓇᓗᐃᓇᐃᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᑕᐃᒪᐃᓕᖓᓂᖓᓄᑦ 

ᐃᓚᖓ 9.3.7.” 

• ᐃᓚᖓ 15.2.1: “ᒥᕐᖑᐃᓯᕐᕕᒃ ᐅᕝᕙᓘᓐᓃᑦ ᐸᐸᑕᐅᔪᖅ ᓴᓇᔭᐅᑉᐸᑕ ᐊᒻᒪᓗ ᑕᐃᓐᓇ 

ᒥᕐᖑᐃᓯᕐᕕᒃ ᐅᕝᕙᓘᓐᓃᑦ ᐸᐸᑕᐅᔪᖅ ᐃᓚᖓᑎᒍᑦ ᐊᕗᖓᒃᑲᓐᓂᖅ ᐊᖏᓪᓕᖏᐊᕐᓂᐊᕐᑐᖅ, 

ᑎᑎᖅᑲᖅ 8 ᐅᕝᕙᓘᓐᓃᑦ 9 ᐱᓪᓗᒍ, ᑕᐃᒪᐃᒋᐊᖃᕋᔭᕐᒪᑦ, ᐊᑕᖏᕐᓗᒍ ᒥᕐᖑᐃᕐᓯᕈᕋᔭᕐᑐᖅ 

ᐅᕝᕙᓘᓐᓃᑦ ᐸᐸᑕᐃᓐᓇᐅᓕᕐᓗᓂ.” 

• ᐃᓚᖓ 15.3.4: “ᒐᕙᒪ ᑐᒃᓯᕋᕐᓂᐊᕐᑐᖅ ᖃᓄᐃᓕᐅᖅᑕᐅᖁᔭᖏᓐᓂ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᓐᓄᑦ ᖃᓄᐃᓕᐅᕈᑕᐅᒋᐊᖃᕐᐸᑕ ᐆᒪᔪᐃᑦ ᐊᐅᓚᑕᐅᒋᐊᖃᕐᓂᖏᑦᑕ ᐃᓂᖓᓂ I 

ᐊᒻᒪᓗ II ᐊᑦᑐᐃᒐᔭᕐᒪᓐ ᐆᒪᔪᖅᑕᐅᒍᓐᓇᕐᑐᑦ ᐊᒻᒪᓗ ᐃᓄᐃᑦ ᐆᒪᔪᕋᓱᐊᕈᑎᖏᑕ ᐱᒍᓐᓇᕐᓂᖏᓐᓂ 



ᐊᒻᒪᓗ ᐱᒍᓐᓇᓂᕆᒐᔭᕐᑕᖏᑦ ᐃᒪᕐᒥᐅᑕᓕᕆᓂᐅᑉ ᒥᑦᓵᓄᑦ ᒪᓕᓪᓗᒋᑦ ᓄᓇᕗᑦ ᓄᓇᑖᕐᓂᕐᒧᑦ 

ᐊᖏᕈᑎ. ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑐᓂᓯᒋᐊᖃᕋᔭᕐᑐᑦ ᒐᕙᒪᒃᑯᓐᓂ 

ᐃᑲᔪᖅᑐᐃᔾᔪᑎᒃᓴᒥ ᐆᒪᔪᐃᑦ ᐊᐅᓚᑕᐅᔾᔪᑎᒃᓴᖏᓐᓄᑦ ᐃᒪᕐᒥᐅᑕᓕᕆᓂᕐᒧᑦ ᑐᕌᖓᔪᓂᒃ ᓄᓇᕗᑦ 

ᓄᓇᑖᕐᓂᕐᒧᑦ ᐊᖏᕈᑎᖏᓐᓂ ᒪᓕᓪᓗᑎ.” 

ᔫᓂ 20, 2019−ᒥ, ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑐᓂᓯᓚᐅᕐᒪᑕ ᐱᖁᔨᕗᖔᕈᑎᒥᒃ ᐃᓚᖃᕐᑐᑦ 

ᒫᓐᓇ ᐊᑐᓕᖁᔭᕐᒥ ᑐᕙᐃᔪᐃᑦᑐᒥ: 

“ᑲᔪᓯᔪᖅ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐊᖏᕐᒪᒍ, ᐅᕙᓃᑦᑐᖅ ᐃᓚᖓ 5.2.34(a), 

9.3.2, 15.2.1, ᐊᒻᒪᓗ 15.3.4 ᓄᓇᕗᑦ ᐊᖏᕈᑎᖓᓂ ᐊᒻᒪᓗ ᐃᓱᒪᓴᕐᓯᐅᑐᑎ ᐊᑐᖁᔭᐅᓯᒪᔪᖅ 

ᑲᓇᑕᒥ ᐃᒪᕐᒥᐅᑕᓕᕆᔨᒃᑯᖏᓐᓄ ᓴᖅᑮᓗᑎ ᐊᓯᔾᔨᖅᑕᐅᔭᕆᐊᖃᕐᑐᖃᕐᐸᑦ ᑲᓇᑕ ᒐᓴᑦ 1 

ᑎᑎᖅᑲᖓᓂ ᐅᑎᕐᑎᓪᓗᒍ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐃᓱᒪᔅᓴᓯᐅᖁᔭᐅᓪᓗᑎ, 

ᐸᕐᓇᒍᑎᒃᓴᖅ ᓴᓇᔭᐅᖁᓪᓗᒍ ᑐᕙᐃᔪᐃᑦᑐᖅ ᐃᒪᕐᒥᐅᑕᓄᑦ ᓴᐳᔾᔨᕕᑦ ᐊᑐᖁᔭᖏᑎᒍᑦ ᒥᓂᔅᑕᓄᑦ 

ᑎᓕᓯᔾᔪᑎ, ᐃᓗᐊᓃᑦᑐᖅ ᐃᒪᕐᒥᐅᑕᓕᕆᓂᕐᒧᑦ ᐱᖁᔭᖅ.” 

(c) ᓱᓕᔪᑦ ᐊᒻᒪᓗ ᖃᓄᐃᓕᖓᓂᖏᑦ ᐊᑐᕐᑕᐅᔪᒧᑦ; ᐊᒻᒪᓗ 

ᑐᕙᐃᔪᐃᑦᑐᖅ (“ᑕᒫᓂ ᓯᑯ ᐊᐅᓚᐅᕐᓯᒪᖏᑦᑐᖅ”) ᐃᒪᕐᒥᐅᑕᓄᑦ ᐃᓂᒋᔭᐅᒻᒪᓐ ᐅᐊᓐᓇ ᐱᖓᓐᓇᖓᓂ 

ᐃᐅᔅᒥᐅ ᕿᑭᖅᑕᖓᓂ. ᑕᒪᒃᑯᐊ ᖃᕝᕙᐃᑦ ᐱᑐᖃᐅᓂᐹᖑᔪᑦ ᐊᒻᒪᓗ ᐃᔾᔪᓂᖅᐹᖑᓪᓗᑎ ᑲᓇᑕᐅᑉ 

ᐅᑭᐅᖅᑕᖅᑐᖓᓂ, ᐊᒻᒪᓗ ᐃᓱᒪᒋᔭᐅᓪᓗᓂ ᐊᑦᑕᓇᖅᑐᒦᓕᑐᐃᓐᓇᕆᐊᖃᕐᓂᖏᓐᓄᑦ ᓯᑯᐃᑦ−ᐆᒪᔪᓄᑦ 

ᓇᔪᖅᑕᐅᕕᐅᔪᑦ ᑕᕆᐅᑉ ᓯᑯᖓ ᒥᑭᓪᓕᕙᓪᓕᐊᑐᐃᓐᓇᕐᓂᖓᓄᑦ ᐅᑭᐅᖅᑕᖅᑐᓕᒫᒥ ᐱᔾᔪᑎᒋᔭᐅᓪᓗᓂ ᓯᓚ 

ᐊᓯᔾᔨᐸᓪᓕᐊᓂᖓ. ᑕᒪᓐᓇ ᐋᖅᑭᑦᑕᐅᓚᕐᓯᒪᔪᖅ ᐃᒪᕐᒥᐅᑕᓄᑦ ᓴᐳᔾᔨᕕᒃ ᒥᓂᔅᑕᓄᑦ ᑎᓕᓯᔾᔪᑎᖏᑎᒍᑦ 

ᒪᓕᓪᓗᒍ ᐃᒪᕐᒥᐅᑕᓕᕆᓂᕐᒧᑦ ᐱᖁᔭᖅ ᐊᕐᕌᒍ 2019−ᒥ ᐱᕕᔅᓴᖃᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᑭᖏᑦ 

(ᑭᒡᒐᑐᖅᑕᐅᓪᓗᑎ ᑲᓇᑕᒥ ᐃᒪᕐᒥᐅᑕᓕᕆᔨᒃᑯᖏᓐᓄᑦ ᐊᒻᒪᓗ ᑲᓇᑕᒥ ᒥᕐᖑᐃᓯᕐᕕᓕᕆᔨᒃᑯᓐᓄᑦ [PC]), 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ (QIA) ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓄᑦ (GN) ᐱᔭᕇᖅᑕᐅᖁᓪᓗᒍ 

ᖃᐅᔨᓴᕈᑕᐅᔪᑦ ᑲᔪᓯᔪᓐᓇᑦᑎᐊᕈᓐᓇᖁᓪᓗᒋᑦ ᐊᒻᒪᓗ ᐱᔪᒪᓇᕐᓂᖃᑦᑎᐊᖁᓪᓗᒋᑦ ᓴᐳᒻᒥᔭᐅᔾᔪᑎᒃᓴᐃᑦ 

ᐊᑯᓂᐅᔪᒧᑦ. 

ᔮᓄᐊᕆ 2023−ᒥ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑐᒃᓯᕋᓚᐅᕐᑐᑦ ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ 

ᖁᔭᓈᖅᑕᐅᖁᓪᓗᒍ ᐅᓪᓗᒥ ᑎᓕᓯᔾᔪᑎ ᑐᕙᐃᔪᐃᑦᑐᒥ ᐊᒻᒪᓗ ᐊᓯᔾᔨᕐᓗᒍ ᐊᐃᑉᐸᖓᓄᑦ ᑎᓕᓯᔾᔪᑎ 

ᐃᑲᔪᖅᑐᐃᓂᐊᕐᒪᓐ ᐱᓕᕆᐊᕆᔭᐅᒋᐊᖃᓚᐅᕐᑐᑦ ᓄᕙᓐᓇᕐᔪᐊᖅ ᐊᑐᕐᑎᓪᓗᑎᒍ ᐊᒻᒪᓗ 

ᐃᓂᖃᑦᑎᑕᐅᒃᑲᓐᓂᖁᓪᓗᒋᑦ ᕿᓂᕈᑎᒃᓴᓂᑦ ᐃᓄᓐᓄᑦ−ᐱᓕᕆᐊᖑᔪᑦ ᐸᐸᑎᑦᑎᒍᑎᒃᓴᐃᑦ (IPCA) ᑕᒫᓂ 

ᐃᓂᖓᓂ. ᒫᑦᓯ 2023−ᒥ, ᒥᓂᔅᑕ ᑲᓇᑕᒥ ᐃᒪᕐᒥᐅᑕᓕᕆᔨᒃᑯᓐᓄᑦ ᐊᒻᒪᓗ ᑲᓇᑕᒥ ᓯᑯᓯᐅᑎᒃᑯᖏᓐᓄᑦ 

ᐊᖏᓚᐅᕐᑐᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑐᒃᓯᕌᖓᓂ ᐊᒻᒪᓗ ᐊᖏᖅᑕᐅᓪᓗᓂ 

ᖁᔭᓈᖅᑕᐅᖁᔭᐅᔪᑦ ᐊᒻᒪᓗ ᐊᓯᔾᔨᖅᑕᐅᖁᓪᓗᒍ ᑎᓕᓯᔾᔪᑎ. ᑐᒃᓯᕋᐅᑎ ᐊᐃᑉᐸᖓ ᑎᓕᓯᔾᔪᑎᐅᑉ 

ᑲᔪᓯᑎᑦᑎᐊᖁᔨᔪᑦ ᐃᒪᕐᒥᐅᑕᐃᑦ ᓴᐳᒻᒥᔭᐅᑦᑎᐊᖁᓪᓗᒋᑦ ᑕᒫᓂ ᐱᒻᒪᕆᐊᓗᒻᒥ ᐆᒪᔪᖃᕐᕕᓂᑦ ᐊᒻᒪᓗ 

ᐊᑦᑕᓇᖅᑐᒦᓐᓂᖏᓐᓄᑦ ᐱᓕᕆᐊᖃᕋᓱᐊᕐᓂᖏᓐᓂ ᐅᑯᓄᖓ ᑐᕌᖓᔪᓂᑦ ᐃᓄᓐᓄᑦ−ᐱᓕᕆᐊᖑᔪᖅ 

ᐸᐸᑎᑦᑎᔾᔪᑎᒃᓴᐃᑦ. 

ᑐᒃᓯᕋᐅᑎ ᐊᐃᑉᐸᖓ ᑎᓕᓯᔾᔪᑎᒧᑦ ᓄᖅᑲᖅᑎᑦᑎᒐᔭᕐᑐᖅ ᐱᓕᕆᐊᒃᓴᐅᑎᑕᐅᓯᒪᔪᓂᒃ ᑐᕙᐃᔪᐃᑦᑐᒥ 

ᐊᕐᕌᒍᓄᑦ ᑕᓪᓗᒪᒃᑲᓂᕐᓄᑦ, ᑲᔪᓯᒃᑲᓐᓂᕈᓐᓇᓂᐊᕐᑐᑦ ᑕᖅᑮᑦ 12−ᓄᑦ ᐱᓕᕆᐊᖑᓯᒪᓕᕐᑐᑦ ᑐᕙᐃᔪᐃᑦᑐᒥ 

ᑎᒃᑯᐊᖅᑕᐅᓚᐅᕐᑎᓪᓗᒋᑦ (ᐅᕝᕙᓘᓐᓃᑦ ᑲᔪᓯᖁᔭᐅᓯᒪᔪᑦ), ᐊᑐᕐᓗᑎ ᑎᓕᓯᔾᔪᑎᒥᒃ, ᑲᔪᓯᖁᔭᐅᒐᔭᕐᑐᑦ, 

ᐊᓯᖏᑦ ᓄᑖ ᐱᓕᕆᐊᕆᖁᔭᐅᒐᔭᖏᑦᑐᑦ, ᐃᓚᖏᑦ ᐱᓕᕆᐊᖑᒍᓐᓇᕋᓗᐊᕐᓗᑎ (ᐃᓚᖓ 4[2] ᐅᓪᓗᒥ 



ᐊᑐᖁᔭᓄᑦ1). ᔪᓚᐃ 30, 2018-ᔪᓚᐃ 30, 2019 ᐊᑐᖅᑕᐅᒋᐊᓕᒃ ᑐᓂᔭᐅᓯᒪᓂᖓᓄᑦ ᑎᓕᓯᔾᔪᑎ 

ᐋᖅᑭᑦᑕᐅᓯᒪᓂᖓᓄᑦ ᔪᓚᐃ 30, 2019−ᖑᑎᓪᓗᒍ, ᐊᒻᒪᓗ ᑕᐃᒪᐃᓕᖓᐃᓐᓇᕐᓂᐊᕐᑐᖅ ᓄᑖ ᐊᑐᖁᔭᖅ 

ᓴᖅᑭᕋᓱᐊᕐᓂᖓᓄᑦ. ᑐᒃᓯᕋᐅᑎᐅᑉ ᐊᐃᑉᐸᖓ ᑎᓕᓯᔾᔪᑎᐅᑉ ᐊᑑᑎᖃᕋᔭᖏᑦᑐᖅ ᐆᒪᔪᕋᓱᐊᕐᓂᕐᒧᑦ 

ᐱᒍᓐᓇᐅᑎᓄᑦ ᐃᓄᓐᓄᑦ ᓄᓇᖃᕐᑐᐃᑦ ᓄᓇᕗᑦ ᓄᓇᑖᕐᓂᒧᑦ ᓄᓇᖏᓐᓂ, ᑕᐃᒪᐃᓕᖓᑎᑕᐅᔪᖅ ᓄᓇᕗᑦ 

ᐊᖏᕈᑎᖏᓐᓂ, ᑐᑭᖃᕐᑐᖅ ᓄᑖᓐ ᐊᑐᐊᒐᐃᑦ ᐊᑦᑐᐃᒐᔭᖏᑦᑐᑦ ᐆᒪᔪᕋᓱᐊᕐᓂᕐᒧᑦ ᐃᓄᐃᑦ 

ᐱᒍᓐᓇᐅᑎᖏᓐᓂ ᓄᓇᕗᑦ ᓄᓇᑖᕐᓂᕐᒧᑦ ᓄᓇᓕᓐᓂ. 

ᑐᒃᓯᕋᐅᑎ ᑎᓕᓯᔾᔪᑎᒧᑦ ᐃᓗᐊᓃᒃᑲᔭᕐᑐᖅ ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᐃᒪᕐᒥᐅᑕᓂ ᐸᐸᑎᑦᑎᑦᑎᐊᕐᓂᕐᒧᑦ 

ᐃᓄᐃᑦ ᐊᑦᑐᖅᑕᐅᑐᐃᓐᓇᕆᐊᖃᕐᓂᖏᓐᓄᑦ ᐊᒻᒪ ᐱᕚᓪᓕᕈᑎᒃᓴᓄᑦ ᐊᖏᕈᑎ (IIBA) ᐊᑎᓕᐅᖅᑕᐅᓚᐅᕐᑐᑦ 

ᐊᕐᕌᒍ 2019−ᒥ ᑲᓇᑕᒧᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. 

ᑐᒃᓯᕋᐅᑎ ᑎᓕᓯᔾᔪᑎ ᐊᓯᔾᔩᓂᐅᓴᔪᖅ ᐅᓪᓗᒥ ᑎᓕᓯᔾᔪᑎᒥ ᑐᕙᐃᔪᐃᑦᑐᒥ, ᐅᖓᕙᕆᐊᕐᓂᐊᕐᓗᓂ 

ᔪᓚᐃ 30 2024−ᒧᑦ. 

(d) ᖃᖓ ᐅᖃᐅᑕᐅᔭᕆᐊᖃᕐᐸ ᐱᔾᔪᑕᐅᔪᖅ (ᐱᓕᕆᐊᖑᖏᓪᓗᑎ ᐊᐱᖅᑯᑏᑦ/ᓂᓕᐊᐊᑎᒌᓐᓂᖅ). 

ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑐᓂᓯᓛᐅᕐᑐᒃ ᐊᑯᓂᐅᓂᓕᒻᒥ 

20-25 ᒥᓂᔅᒥ ᑎᑎᖅᑲᒥ ᐅᓂᒃᑳᖓᓂ (ᐱᖃᓯᐅᔾᔭᖅ) ᓇᓗᓇᐃᔭᕐᓯᒪᔪᖅ ᖃᓄᐃᓕᐅᕈᑕᐅᓂᐊᕐᑐᓂ 

ᑎᓕᓯᔾᔪᑕᐅᑉ ᓴᓇᔭᐅᖁᓪᓗᒍ ᐊᐃᑉᐸᖓ ᑎᓕᓯᔾᔪᑎ ᑐᕙᐃᔪᐃᑦᑐᒥ. 

ᑐᓴᖅᑎᑦᑎᓂᖅ: 

(a) ᑐᑭᖓ ᓂᓪᓕᐊᖃᑎᒌᓐᓂᐅᑉ; 

ᓅᕖᕝᕙ ᐊᒻᒪᓗ ᑏᓰᕝᕙ 2022−ᒥ, ᑐᕙᐃᔪᐃᑦᑐᖅ ᐱᓕᕆᖃᑎᒌᓐᓂᒃᑯᑦ ᑲᑎᒪᔨᖏᑦ, ᑭᒡᒐᑐᖅᑕᐅᓪᓗᑎ 

ᑲᓇᑕᒧᑦ (ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ ᑲᓇᑕᒥ ᒥᕐᖑᐃᓯᕐᕕᓕᕆᔨᒃᑯᑦ), ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ, ᓂᓪᓕᐊᖃᑎᖃᕆᐊᕐᑐᓚᐅᕐᑐᑦ ᓄᓇᓕᓐᓂ ᐃᑉᐱᐊᕐᔪᒃ, 

ᑲᖏᖅᑐᒑᐱᒃ, ᐊᐅᓱᐃᑦᑐᖅ, ᒥᑦᑎᒪᑕᓕᒃ ᐊᒻᒪᓗ ᖃᐅᓱᐃᑦᑐᕐᒥ ᐱᔾᔪᑎᖃᕐᑐᑎ ᑲᔪᓯᔪᓐᓇᓂᖓᓄᑦ 

ᖃᐅᔨᓴᕈᑎᐅᑉ ᐱᓕᕆᐊᖓ, ᐊᒻᒪᓗ ᑐᒃᓯᕋᕐᑐᑎ ᐊᒻᒪᓗ ᖃᓄᐃᓕᔾᔪᑕᐅᔪᓂᒃ ᖃᓄᐃᓕᖓᓕᕐᓂᖏᓐᓂ 

ᖃᐅᔨᓴᕈᑕᐅᓯᒪᔪᑦ ᐊᔾᔨᒌᖏᑦᑐᑦ ᑐᕙᐃᔪᐃᑦᑐᖅ ᒥᑦᓵᓄᑦ, ᐃᓚᒋᔭᐅᓪᓗᑎ ᐆᒪᓂᖃᖃᑎᒌᑦᑐᑦ, ᐃᓅᓯᕐᒧᑦ 

ᒪᑭᒪᓇᓱᐊᕐᓂᕐᒧᑦ ᐊᒻᒪᓗ ᐅᕐᓱᐊᓗᖃᑐᐃᓐᓇᕆᐊᖃᕐᓂᕐᒧᑦ ᖃᐅᔨᓴᕐᓂᐅᔪᖅ. 

ᐄᐳᕈ 2023−ᒥ, ᑐᕙᐃᔪᐃᑦᑐᖅ ᒥᑦᓵᓄᑦ ᐱᓕᕆᖃᑎᒌᓐᓂᒃᑯᑦ ᑲᑎᒪᔨᖏᑦ ᐅᑎᓚᐅᕐᑐᑦ ᑕᓪᓕᒪᓄᑦ 

ᓄᓇᓕᓐᓄᑦ ᑐᒃᓯᕋᕆᐊᕐᑐᑐᑎ ᑐᒃᓯᕋᐅᑎᐅᑉ ᐊᐃᑉᐸᖓᓂ ᑐᕙᐃᔪᐃᑦᑑᑉ, ᐃᓚᖏᔭᐅᓪᓗᓂ 

ᐸᐸᑎᑦᑎᑦᑎᐊᕐᓂᕐᒧᑦ ᐊᑐᒐᒃᓴᐃᑦ, ᑭᓪᓕᒋᔭᐅᔪᓄᑦ ᐊᒻᒪᓗ ᑐᒃᓯᕋᐅᑎᐅᑉ ᐊᑐᐊᒐᒃᓴᕆᒐᔭᖅᑕᖏᓐᓂ. 

ᑲᑎᒪᓂᖃᒃᑲᓐᓂᓚᐅᕐᑐᑦ ᖃᕆᓴᐅᔭᒃᑯᑦ ᓄᓇᓕᓐᓂ ᓂᕈᐊᕐᑕᐅᓯᒪᔪᓂᒃ ᓈᒻᒪᑦᑐᓂ 

ᓂᕈᐊᕈᓐᓇᓂᖃᕈᓐᓇᖁᓪᓗᒋᑦ ᐊᒻᒪᓗ ᓈᒻᒪᒋᔭᐅᖁᓪᓗᒍ ᑐᒃᓯᕋᐅᑎ. ᑲᑎᒪᑎᓪᓗᒋᑦ, ᐱᓕᕆᖃᑕᐅᔪᑦ 

ᐅᖃᓚᐅᕐᑐᑦ ᑲᑎᒪᒃᑲᓐᓂᕆᐊᑐᒍᓐᓃᕐᒪᑕᒎᖅ. ᓄᓇᓖᑦ ᖃᐅᓱᐃᑦᑐᖅ, ᐊᒻᒪᓗ ᒥᑦᑎᒪᑕᓕᒃ, ᑕᒪᒃᑭ 

ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᐊᒻᒪᓗ ᕼᐊᒻᒪᓚᒃᑯᑦ ᑲᑎᒪᔨᖏᑦ ᓈᒻᒪᔅᓴᓚᐅᕐᑑᑦ ᑲᔪᒍᓐᓇᕐᓂᖏᓐᓂ 

ᐱᖃᑕᐅᖏᐊᑐᒍᓐᓃᕐᑐᑎ ᐃᓚᖏᑦ ᑲᑎᒪᔨᐅᔪᑦ ᐊᒻᒪᓗ ᐅᖃᐅᔾᔨᓪᓗᑎ ᐱᓕᕆᖃᑎᒌᑦᑐᓄᑦ ᓈᒻᒪᓴᕐᓂᕋᕐᑐᑎ 

ᐃᑲᔪᖅᑐᐃᒍᑎᒃᓴᓂ ᑎᑎᖅᑲᓂ ᐅᖃᐅᑕᐅᒌᕐᓯᒪᔪᓂᒃ ᑲᑎᒪᓂᐅᓚᐅᕐᑐᓂᒃ. ᑎᑎᖅᑲᓂᒃ ᑐᓂᓯᒃᑲᓐᓂᓚᐅᕐᑐᑦ 

ᓄᓇᓕᓐᓄᑦ ᐱᓕᕆᖃᑎᒌᑦᑐᓄᑦ ᖃᐅᔨᒃᑲᐃᑲᓐᓂᕈᒪᓪᓗᑎ ᐊᐱᖅᑯᑕᐅᓯᒪᔪᓂᒃ ᓂᓪᓕᐊᖃᑎᒌᑦᑎᓪᓗᒋᑦ 

ᐊᒻᒪᓗ ᑲᑎᒪᒃᑲᓐᓂᕆᐊᖃᕐᐸᑕ ᑲᑎᒪᑎᑕᐅᒐᔭᕐᒪᑕ ᑐᒃᓯᕋᐅᑎᐅᑉ ᐊᑐᐊᒐᒃᓴᖏᓐᓂ ᐅᖃᐅᓯᖃᕐᓗᑎ. 

 
1 https://laws-lois.justice.gc.ca/eng/regulations/SOR-2019-282/page-1.html 

https://laws-lois.justice.gc.ca/eng/regulations/SOR-2019-282/page-1.html


“ᑐᓴᓚᐅᕐᑕᕗᑦ” ᐅᓂᒃᑳᑦ ᑐᓂᐅᖅᑲᖅᑕᐅᓚᐅᕐᒥᔪᖅ ᓄᓇᓖᑦ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ 

ᕼᐊᒻᒪᓚᒃᑯᑦ ᑲᑎᒪᔨᖏᓐᓄᑦ ᓇᓗᓇᐃᔭᕐᑕᐅᓯᒪᓪᓗᑎ ᐅᖃᐅᑕᐅᓯᒪᔪᑦ ᓂᓪᓕᐊᖃᑎᒌᓐᓂᒃᑯᑦ ᐊᒻᒪᓗ 

ᐅᖃᐅᓯᔅᓴᖃᒃᑲᓂᕐᐸᑕ ᐱᕕᖃᖅᑎᑕᐅᓗᑎ. 

ᔪᓚᐃ 2023−ᒥ, ᑲᑐᑎᓪᓗᑎᑦ ᐱᓕᕆᐊᑉ ᓇᓗᓇᐃᔭᕐᓯᒪᓂᖓ ᐊᒻᒪᓗ ᑎᑎᖅᑲᐃᑦ ᑐᔪᕐᑕᐅᓚᐅᕐᒥᔪᑦ 

ᓴᓇᕕᓄᑦ ᐊᒻᒪᓗ ᐊᓯᖏᓐᓄᑦ ᓇᒻᒥᓂᖃᕐᑐᓄᑦ ᓂᓪᓗᕈᒪᑉᐸᑕ ᐱᕕᖃᖅᑎᑕᐅᓪᓗᑎ ᑐᒃᓯᕋᐅᑎᐅᑉ 

ᐊᐃᑉᐸᖓᓄᑦ ᑎᓕᓯᔾᔪᑎᐅᑉ ᑐᕙᐃᔪᐃᑦᑐᒧ, ᐊᒻᒪᓗ ᑲᑎᖃᑎᒋᔭᐅᒍᓐᓇᕐᓂᕋᕐᑕᐅᓪᓗᑎ ᑲᑐᔾᔨᖃᑎᒌᑦ ᐊᑐᓂ 

ᑲᑎᖃᑎᖃᕈᒪᑉᐸᑕ. ᓇᒻᒥᓂᖃᐅᕐᑐᑦ ᐃᓚᖃᓚᐅᕐᑐᑦ ᐊᕕᒃᑐᓯᒪᔪᑎᒍᑦ ᐅᑭᐅᖅᑕᖅᑐᒥ ᓇᒻᒥᓂᖃᐅᑐᓂᒃ, 

ᐊᕙᑎᓕᕆᓂᕐᒧᑦ ᒐᕙᒪᐅᖏᑦᑐᑦ ᑲᑐᔾᔨᖃᑎᒌᑦ, ᐃᖃᓗᓕᕆᓂᕐᒧᑦ ᑲᑎᒪᔩᑦ, ᐅᓯᑲᑦᑕᕐᑎᑦᑎᔩᑦ, ᐅᒥᐊᕐᔪᐊᒃᑯᑦ 

ᐳᓚᕋᖅᑐᓕᕆᔩᑦ, ᐅᕐᓱᐊᓗᒻᒧᑦ ᐊᒻᒪ ᐅᔭᕋᕐᓂᐊᑎᒃᑯᑦ, ᐳᓚᕋᖅᑐᓕᕆᔨᓂᒃ ᐊᒻᒪᓗ ᐃᓱᒪᑕᓂᒃ. 

ᐱᔾᔪᑎᖃᕐᑐᒥ ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᑐᓂᓯᓚᐅᕐᒪᑕ ᑐᒃᓯᕋᐅᑎᒥᒃ ᓄᓇᕗᑦᒥ ᐸᕐᓇᐃᔩᑦ 

ᑲᑎᒪᔨᖏᓐᓄᑦ (NPC) ᒪᓕᑦᑎᐊᓂᕐᑯᑦ ᐱᔪᒪᓂᖃᕐᓂᕐᒥ ᓰᑏᕝᕙ 2023−ᖑᑎᓪᓗᒍ, ᓄᓇᕗᑦ ᐸᕐᓇᐃᔩᑦ 

ᑐᓂᓯᓚᐅᕐᑐᑦ ᐊᔾᔨᑲᓴᖓᓂ ᐃᓱᒪᓕᐊᕆᔭᐅᓯᒪᔪᒥᒃ ᑎᓕᓯᔾᔪᑎ; ᒪᓕᓪᓗᒍ ᓄᓇᕗᑦ ᐸᕐᓇᐃᓂᕐᒧᑦ ᐊᒻᒪᓗ 

ᐱᓕᕆᐊᒧᑦ ᖃᐅᔨᓴᖅᑕᐅᓂᕐᒧᑦ ᐱᖁᔭᖅ ᓄᓇᕗᑦᒥ ᐸᕐᓇᐃᔩᑦ ᖃᐅᒃᑲᐃᓚᐅᕐᑐᑦ ᑐᒃᓯᕋᐅᑎ ᑎᓕᓯᔾᔪᑎᒥ 

ᐊᑦᑐᐃᔾᔮᖏᓐᓂᖓᓄᑦ ᓄᓇᐅᑉ ᐊᑐᕐᑕᐅᖁᔭᖏᓐᓄᑦ ᐸᕐᓇᐅᑎᐅᑉ ᒪᓕᑦᑎᐊᓂᒃᑯᑦ ᐱᓕᕆᑎᓪᓗᖏᑦ ᐊᒻᒪᓗ 

ᐃᒪᐃᒻᒪᓐ ᐊᑐᕆᐊᖃᓚᐅᖏᑦᑐᑦ ᒪᓕᑦᑎᐊᓂᒃᑯᑦ ᐱᔪᓚᓂᖃᕐᓂᕐᒥ. 

ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᖃᐃᔨᒃᑲᐃᓚᐅᕐᑐᑦ ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂ (QWB) 

ᑐᒃᓯᕋᐅᑕᐅᓚᐅᕐᑑᑉ ᒥᑦᓵᓄᑦ ᔪᓚᐃ 2023−ᒥ, ᐊᒻᒪᓗ ᖃᐅᔨᒃᑲᐃᑲᓐᓂᕐᑐᑎ ᓰᑏᕝᕙ 2023−ᒥ 

ᑐᓂᔭᐅᓪᓗᑎ ᓄᓇᓕᓐᓂ ᐃᑲᔪᖅᑐᐃᒍᑏᑦ ᑎᑎᖅᑲᓄᑦ ᐊᒻᒪᓗ ᖃᐅᔨᒃᑲᕐᑐᒋᑦ ᑲᑎᒪᔩᑦ ᑲᓇᑕᒥ 

ᐃᒪᕐᒥᐅᑕᓕᕆᔨᒃᑯᑦ ᑐᒃᓯᕋᓛᕐᓂᖏᓐᓄᑦ ᖃᓄᐃᓕᐅᖅᑕᐅᓂᕆᓛᖅᑕᓄᑦ. ᓅᕖᕝᕙ 22, 2023−ᒥ, ᑲᓇᑕᒥ 

ᐃᒪᕐᒥᐅᑕᓕᕆᔨᒃᑯᑦ ᑐᓂᓯᓚᐅᕐᒥᔪᑦ ᖃᓄᐃᓪᓕᖓᓕᕐᓂᖓᓄᑦ ᑐᒃᓯᕋᐅᑎ ᕿᑭᖅᑖᓗᒃ ᐆᒪᔪᓕᕆᔨᒃᑯᑦ 

ᑲᑎᒪᔨᖏᓐᓄᑦ, ᐊᒻᒪᓗ ᑐᑭᓯᒋᐊᕈᒪᓚᐅᕐᑐᑦ ᖃᓄᖅ ᐱᖃᑕᐅᒍᒪᒍᔭᕐᒪᖔᑕ ᐊᒻᒪᓗ 

ᖃᐅᔨᒃᑲᖅᑕᐅᓛᕐᓂᖏᓐᓄᑦ ᖃᓄᐃᓕᐅᕈᑕᐅᒋᐊᖃᓛᕐᑐᑦ. ᑲᑎᒪᔨᓂᒃ ᐅᖃᐅᓯᔅᓴᖃᖅᑐᖃᓚᐅᖏᑦᑐᖅ. 

ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᐱᓕᕆᖃᑎᖃᐃᓐᓇᕐᓂᐊᕐᑐᑦ ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂ 

ᑐᕙᐃᔪᑦᑐᒥ. 

ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᒃᑲᐃᓚᐅᕐᑐᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂ 

ᓅᕖᕝᕙ 29, 2023−ᒥ ᐊᕐᕌᒍ ᑎᓴᒪᖓᓂ ᑲᑎᒪᓂᖃᕐᑎᓪᓗᒋᑦ ᖃᐅᔨᒃᑲᕐᑐᓂᒋᑦ ᑐᓂᓯᓛᕐᒪᑕ ᐊᒻᒪᓗ 

ᐅᓂᒃᑳᓚᕐᓂᖏᓐᓄᑦ ᐊᖏᕈᓐᓇᖁᓪᓗᒋᑦ ᐅᑭᐊᔅᓵᖑᓕᕐᐸᑦ ᐊᕐᕌᒍ 2024−ᒥ. 

ᑏᓰᕝᕙ 2023−ᒥ, ᑐᒃᓯᕋᐅᑎ ᓄᑖᖅ ᐊᑐᐊᒐᒃᓴᓕᐊᕆᓯᒪᔭᖏᓐᓂ ᓴᖅᑭᖅᑕᐅᓚᐅᕐᑐᑦ ᑲᓇᑕ ᒐᓴᑦ ᐃᓚᖓ I 

ᐅᓪᓗᓄᑦ 30−ᓂ ᐅᖃᐅᓯᖃᕈᓐᓇᖁᓪᓗᒋᑦ ᑭᒃᑯᑐᐃᓐᓇᐃᑦ ᐃᓄᐃᑦ. ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ 

ᑐᓂᓯᓚᐅᕐᑐᑦ ᑲᐅᔨᒃᑲᐃᒍᑎᒥᒃ ᐱᓕᕆᖃᑎᖏᓐᓄᑦ, ᓄᓇᓕᓐᓂ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂ ᐊᒻᒪᓗ 

ᕼᐊᒻᒪᓚᒃᑯᑦ ᑲᑎᒪᔨᖏᓐᓂ, ᐊᒻᒪᓗ ᓇᒻᒥᓂᖃᕐᑐᓄᑦ ᐱᓕᕆᖃᑕᐅᔪᑦ ᓴᖅᑭᖅᑕᐅᓚᐅᖏᓐᓂᖓᓂ−ᑎᑎᖅᑲᖅ. 

 

 

 



(b) ᑎᑎᕋᕐᓯᒪᔪᑦ ᑲᑐᔾᔨᖃᑎᒌᑦ ᓂᓪᓕᐊᖃᑕᐅᓚᐅᕐᑐ ᐊᒻᒪᓗ ᐃᓱᒪᒋᔭᐅᔪᑦ ᓇᒻᒪᖏᑦ ᐃᓄᐃᑦ 

ᓂᓪᓕᐊᖃᑕᐅᓯᒪᔪᑦ, ᐃᓚᒋᔭᐅᓪᓗᑎ ᐱᓕᕆᖃᑕᐅᓚᐅᕐᑐᑦ ᓄᓇᓕᓐᓂ; ᐊᒻᒪᓗ 

ᑎᑎᕋᖅᓯᒪᔪᑦ 1. ᑎᑎᕋᕐᓯᒪᔪᑦ ᓄᓇᓕᓐᓂ ᑲᑐᔾᔨᖃᑎᒌᑦ ᓂᓪᓕᐊᖃᑕᐅᓚᐅᕐᑐᑦ ᓅᕖᕝᕙ ᐊᒻᒪᓗ 

ᑏᓰᕝᕙ 2022, ᐄᐳᕈ 2023−ᒥ, ᐊᒻᒪᓗ ᖃᕆᓴᐅᔭᒃᑯᑦ ᑲᑎᒪᓂᐅᓚᐅᕐᑐᑦ ᓄᓇᓕᓐᓂ ᐱᓕᕆᖃᑕᐅᔪᑦ, 

ᖃᓄᐃᑦᑑᓂᖓ ᓂᓪᓕᐊᖃᑎᒌᓐᓂᖅ ᐊᒻᒪᓗ ᐃᓱᒪᒋᔭᐅᔪᑦ ᐃᓄᐃᑦ ᖃᑦᑎᐅᙳᐊᕋᑐᒋᔭᐃᑦ ᐱᖃᑕᐅᔪᑦ. 

ᐊᑐᓂ ᑭᒡᒐᖅᑐᐃᔪᑦ ᐃᓐᓇᐃᑦ ᐱᖃᑕᐅᓚᐅᕐᑐᑦ. 

ᓄᓇᓕᓐᓂ ᐱᓕᕆᖃᑕᐅᔪᑦ 
ᖃᓄᐃᑦᑑᕙ 

ᓂᓪᓕᐊᖃᑎᒌᓐᓂᖅ 

ᐅᓪᓗᖓ 

ᓂᓪᓕᐊᖃᑎᒌᓐᓂᖅ 

ᐃᓱᒪᒋᔭᐅᔪᑦ 

ᐊᒥᓲᓂᖏᑦ 

ᐱᓕᕆᖃᑕᐅᔪᑦ 

ᐃᓄᐃᑦ 

ᖃᐅᓱᐃᑦᑐᖅ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ, 

ᖃᐅᓱᐃᑦᑐᖅ ᕼᐊᒻᒪᓚᒃᑯᑦ ᑲᑎᒪᔨᖏᑦ 
ᐅᐸᒍᑎᓯᒪᔪᑦ 15-ᓅᕖᕝᕙ-2022 6 

ᖃᐅᓱᐃᑦᑐᒥᐅᑕᐃᑦ ᐅᐸᒍᑎᓯᒪᔪᑦ 15-ᓅᕖᕝᕙ-2022 13 

ᐃᕕᖅ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ; 

ᐊᐅᓱᐃᑦᑐᖅ ᕼᐊᒻᒪᓚᒃᑯᑦ ᑲᑎᒪᔨᖏᑦ 
ᐅᐸᒍᑎᓯᒪᔪᑦ 16-ᓅᕖᕝᕙ-2022 10 

ᐊᐅᓱᐃᑦᑐᕐᒥᐅᑕᐃᑦ ᐅᐸᒍᑎᓯᒪᔪᑦ 16-ᓅᕖᕝᕙ-2022 19 

ᐃᑉᐱᐊᕐᔪᒥᐅᑕᐃᑦ ᐅᐸᒍᑎᓯᒪᔪᑦ 29-ᓅᕖᕝᕙ-2022 32 

ᒥᑦᑎᒪᑕᓕᒃ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ; 

ᒥᑦᑎᒪᑕᓕᒃ ᕼᐊᒻᒪᓚᒃᑯᑦ ᑲᑎᒪᔨᖏᑦ 
ᐅᐸᒍᑎᓯᒪᔪᑦ 30-ᓅᕖᕝᕙ-2022 22 

ᒥᑦᑎᒪᑕᓕᒻᒥᐅᑕᐃᑦ ᐅᐸᒍᑎᓯᒪᔪᑦ 30-ᓅᕖᕝᕙ-2022 53 

ᓇᖕᒪᐅᑕᖅ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ; 

ᑲᖏᖅᑐᒑᐱᒃ ᕼᐊᒻᒪᓚᒃᑯᑦ ᑲᑎᒪᔨᖏᑦ 
ᐅᐸᒍᑎᓯᒪᔪᑦ 6-ᑏᓰᕝᕙ-2022 13 

ᑲᖏᖅᑐᒑᐱᒻᒥᐅᑕᐃᑦ ᐅᐸᒍᑎᓯᒪᔪᑦ 6-ᑏᓰᕝᕙ-2022 25 

ᐃᑲᔪᑎᑦ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ; 

ᐃᑉᐱᐊᕐᔪᒃ ᕼᐊᒻᒪᓚᒃᑯᑦ ᑲᑎᒪᔨᖏᑦ 
ᐅᐸᒍᑎᓯᒪᔪᑦ 3-ᐄᐳᕈ-2023 13 

ᐃᑉᐱᐊᕐᔪᒥᐅᑕᐃᑦ ᐅᐸᒍᑎᓯᒪᔪᑦ 3-ᐄᐳᕈ-2023 18 

ᒥᑦᑎᒪᑕᓕᒃ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ; 

ᒥᑦᑎᒪᑕᓕᒃ ᕼᐊᒻᒪᓚᒃᑯᑦ ᑲᑎᒪᔨᖏᑦ 
ᐅᐸᒍᑎᓯᒪᔪᑦ 4-ᐄᐳᕈ-2023 12 

ᒥᑦᑎᒪᑕᓕᒻᒥᐅᑕᐃᑦ ᐅᐸᒍᑎᓯᒪᔪᑦ 4-ᐄᐳᕈ-2023 15 

ᓇᖕᒪᐅᑕᖅ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ; 

ᑲᖏᖅᑐᒑᐱᒃ ᕼᐊᒻᒪᓚᒃᑯᑦ ᑲᑎᒪᔨᖏᑦ 
ᐅᐸᒍᑎᓯᒪᔪᑦ 5-ᐄᐳᕈ-2034 9 

ᓇᖕᒪᐅᑕᖅ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ 

ᖃᕆᓴᐅᔭᒃᑯᑦ 

ᑲᑎᒪᓂᒃᑯᑦ 

ᑐᑭᓯᒋᐊᕐᑎᑦᑎᓂᖅ 

18-ᒪᐃ-2023 4 

ᑲᖏᖅᑐᒑᐱᒻᒥᐅᑕᐃᑦ ᐅᐸᒍᑎᓯᒪᔪᑦ 5-ᐄᐳᕈ-2023 16 

ᖃᐅᓱᐃᑦᑐᖅ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ, 

ᖃᐅᓱᐃᑦᑐᖅ ᕼᐊᒻᒪᓚᒃᑯᑦ ᑲᑎᒪᔨᖏᑦ 
ᐅᐸᒍᑎᓯᒪᔪᑦ 17-ᐄᐳᕈ-2023 7 

ᖃᐅᓱᐃᑦᑐᒥᐅᑕᐃᑦ ᐅᐸᒍᑎᓯᒪᔪᑦ 17-ᐄᐳᕈ-2023 7 

ᐃᕕᖅ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ; 

ᐊᐅᓱᐃᑦᑐᖅ ᕼᐊᒻᒪᓚᒃᑯᑦ ᑲᑎᒪᔨᖏᑦ 
ᐅᐸᒍᑎᓯᒪᔪᑦ 18-ᐄᐳᕈ-2023 3 



ᓄᓇᓕᓐᓂ ᐱᓕᕆᖃᑕᐅᔪᑦ 
ᖃᓄᐃᑦᑑᕙ 

ᓂᓪᓕᐊᖃᑎᒌᓐᓂᖅ 

ᐅᓪᓗᖓ 

ᓂᓪᓕᐊᖃᑎᒌᓐᓂᖅ 

ᐃᓱᒪᒋᔭᐅᔪᑦ 

ᐊᒥᓲᓂᖏᑦ 

ᐱᓕᕆᖃᑕᐅᔪᑦ 

ᐃᓄᐃᑦ 

ᐃᕕᖅ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ; 

ᐊᐅᓱᐃᑦᑐᖅ ᕼᐊᒻᒪᓚᒃᑯᑦ ᑲᑎᒪᔨᖏᑦ 

ᖃᕆᓴᐅᔭᒃᑯᑦ 

ᑲᑎᒪᓂᒃᑯᑦ 

ᑐᑭᓯᒋᐊᕐᑎᑦᑎᓂᖅ 

5-ᔫᓂ-2023 7 

ᐊᐅᓱᐃᑦᑐᕐᒥᐅᑕᐃᑦ ᐅᐸᒍᑎᓯᒪᔪᑦ 18-ᐄᐳᕈ-2023 14 

 

ᓇᒻᒥᓂᖃᕐᑐᑦ ᓄᓇᕗᒻᒥ ᑐᔪᕐᑕᐅᓚᐅᕐᑐᑦ ᖃᕆᓴᐅᔭᒃᑯ ᑎᑎᖅᑲᖃᐅᑎᖓᒍᑦ ᐊᒻᒪᓗ ᑎᑎᖅᑲᑎᒍᑦ ᓄᓇᕗᑦ 

ᐃᒪᕐᒥᐅᑕᓄᑦ ᐸᐸᑎᑦᑎᑦᑎᐊᕐᓂᕐᒧᑦ ᑐᑭᒧᐊᖅᑎᑦᑎᔩᑦ ᑲᑎᒪᔨᕋᓛᖏᑦ (ᑭᒡᒐᑐᖅᑕᐅᓪᓗᑎ ᐊᕙᑎᓕᕆᓂᕐᒧᑦ 

ᐊᒻᒪᓗ ᓯᓚ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ [EEEC], ᑲᓇᑕᒥ ᒥᕐᖑᐃᓯᕐᕕᓕᕆᔨᒃᑯᑦ, ᑭᖕ ᑭᒡᒐᖅᑐᖅᑎᖓ 

ᓄᓇᖃᖅᑳᖅᓯᒪᔪᓕᕆᓂᖅ ᐊᒻᒪᓗ ᐃᓄᓕᕆᔨᑐᖃᒃᑯᑦ ᑲᓇᑕᒥ [CIRNAC], ᐃᖏᕐᕋᔪᓕᕆᔨᒃᑯᑦ ᑲᓇᑕᒥ, 

ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ, ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᑦ, ᐊᒻᒪᓗ ᓄᓇᕗᑦ ᑐᙵᕕᒃ ᑎᒥᖓ), 

ᓄᓇᕗᑦ ᐃᒪᓕᕆᔨᑦ ᑲᑎᒪᔨᖏᑦ, ᐊᒻᒪᓗ ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ. ᓇᒻᒥᓂᖃᕐᑐᑦ 

ᐃᓄᕕᐊᓗᐃᑦ ᓄᓇᑖᕐᓂᕐᒧᑦ ᓄᓇᓕᖏᓐᓂ (ISR) ᖃᐅᔨᒃᑲᖅᑕᐅᓚᐅᕐᑐᑦ ᑐᒃᓯᕋᐅᑎᐅᑉ ᒥᑦᓵᓄᑦ 

ᐅᐊᓕᓂᕐᒥᐅᑦ ᐃᒪᖓ ᐱᓕᕆᖃᑎᒌᓐᓂᒃᑯ ᐊᕕᒃᑐᓯᒪᓂᒃᑯᑦ ᑐᑭᒧᐊᖅᑎᑦᑎᔨᖏᑕ ᑲᑎᒪᔨᖏᑎᒍᑦ, 

ᐃᓗᓕᖃᕐᑐᓂ ᐃᓄᕕᐊᓗᐃᑦ ᐊᕕᒃᑐᓯᒪᓂᒃᑯᑦ ᑯᐊᐳᕆᓴᓐ, ᐃᓄᕕᐊᓗᐃᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ, 

ᐃᖃᓗᓕᕆᓂᖅ ᑲᑐᔾᔨᓂᒃᑯᑦ ᐊᐅᓚᑕᐅᓪᓗᓂ ᑲᑎᒪᔨᓄᑦ, ᑲᓇᑕᒥ ᒥᕐᖑᐃᓯᕐᕕᓕᕆᔨᒃᑯᑦ, ᑭᖕ 

ᑭᒡᒐᖅᑐᖅᑎᖓ ᓄᓇᖃᖅᑳᖅᓯᒪᔪᓕᕆᓂᖅ ᐊᒻᒪᓗ ᐃᓄᓕᕆᔨᑐᖃᒃᑯᑦ ᑲᓇᑕᒥ, ᓄᓇᑦᓯᐊᖅ ᒐᕙᒪᖓ, ᔫᑳᓐ 

ᒐᕙᒪᖓ, ᐊᕙᑎᓕᕆᓂᕐᒧᑦ ᐊᒻᒪᓗ ᓯᓚ ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ, ᓄᓇᒦᙶᖅᓯᒪᔪᓕᕆᔨᒃᑯᑦ ᑲᓇᑕᒥ 

ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ. 

ᐱᓕᕆᕖᑦ ᐊᒻᒪᓗ ᒐᕙᒪᐅᖏᑦᑐᑦ ᑲᑐᔾᔨᖃᑎᒌᑦ ᐱᖃᓯᐅᑎᓪᓗᑎ ᑲᓇᑕᒥ ᐃᒪᕐᒥᐅᑕᓄᑦ ᐅᖃᐅᔾᔨᒋᐊᖅᑏᑦ 

ᑲᑎᒪᔨᖏᑦ, ᓄᓇᕗᑦ ᐅᑭᐅᖅᑕᖅᑑᑉ ᑲᓇᓐᓇᖓᓂ ᐅᓯᑲᖅᑕᖅᑏᑦ ᑎᒥᖓ, ᐅᓯᑲᖅᑕᖅᑏᑦ ᑲᓇᑕᒥ, ᕗᑦᕗᑦ 

ᐱᓕᕆᔩᑦ ᑲᒻᐸᓂ, ᓄᓇᕗᒻᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ, ᐅᑭᐅᖅᑕᖅᑑᑉ ᑲᓇᓐᓇᖓᓂ ᐃᖅᑲᖓᓂ 

ᐃᖃᓗᐃᑦ ᐅᖃᐅᔾᔨᒋᐊᖅᑏᒃ ᑲᑎᒪᔨᖏᑦ, ᐅᑭᐅᖅᑕᖅᑐᒥ ᑭᖑᓕᕆᓂᕐᒧᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ, 

ᐃᒪᕐᒥᐅᑕᓕᕆᓂᖅ ᐅᑭᐅᖅᑕᖅᑐᒥ, ᓄᓇᕐᔪᐊᕐᒥ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ ᑲᓇᑕ (WWF-Canada), 

ᑲᓇᑕᒥ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ, ᐆᒪᔪᑦ ᓇᔪᒐᖏᑕ ᓯᓚᑎᖏᑕᓗ ᖃᓄᐃᑦᑑᓂᖏᑕ ᐋᖅᑮᒋᐊᕐᕕᐅᑉ 

ᐊᓪᓚᕝᕕᖓ, ᑲᑐᔾᔨᖃᑎᒌᑦ ᐅᑭᐅᖅᑕᖅᑐᒥ ᐅᒥᐊᕐᔪᐊᒃᑯᑦ ᓄᑦᑕᕐᑏᑦ, ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐅᔭᕋᕐᓂᐊᕐᕕᐅᑉ ᐊᓪᓚᕕᖏᑦ, ᑲᓇᑕᒥ ᑲᑐᔾᔨᖃᑎᒌᑦ ᐅᕐᓱᐊᕐᓗᓂᐊᓂᕐᒧᑦ, ᕿᕐᓂᖅᑕᖅ ᓱᓗᖓ, 

ᐃᖏᕐᕋᔪᓕᕆᔩᑦ ᓄᓇᕗᑦ, ᐊᑏ ᐳᓚᕋᖅᑐᓕᕆᔩᑦ, Arctic Kingdom, ArcticNet, ᓯᑯ, ᓯᓚ ᐊᒻᒪᓗ 

ᐊᕙᑎᓕᕆᓂᕐᒧᑦ ᐱᓕᕆᕕᒃ, ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ, ᐅᑭᐅᖅᑕᖅᑐᒥ ᐊᑦᑕᓇᖅᑐᓕᕆᓂᕐᒧᑦ 

ᖃᐅᔨᒃᑲᐃᔩᑦ, ᑲᓇᑕᐅᑉ ᖁᑦᑎᓂᖅᐹᖓᓂ ᐅᑭᐅᖅᑕᖅᑐᒥ ᖃᐅᔨᓴᖅᕕᒃ, ᐴᓗᕐ ᐃᓕᐅᖅᑲᖅᑕᐅᓂᖏᓐᓄᑦ 

ᐱᓕᕆᐊᔅᓴᖅ, ᐃᓄᐃᑦ ᑕᐱᕇᑦ ᑲᓇᑕᒥ, ᐊᒻᒪᓗ ᐃᓄᐃᑦ ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᑦ. 

(c) ᓇᓗᓇᐃᔭᕐᓯᒪᔪᑦ ᓴᖅᑭᖅᑕᐅᔪᑦ, ᑭᐅᔭᐅᓂᑯᐃᑦ ᐅᕝᕙᓘᓐᓃᑦ ᖃᓄᐃᓕᐅᕈᑕᐅᖑᓐᓇᕐᑐᑦ 

ᐱᔾᔪᑕᐅᔪᓄᑦ, ᐃᓱᒫᓘᑎᒋᔭᐅᔪᑦ, ᐊᓯᖏᓪᓗ ᐅᖃᐅᑕᐅᓚᐅᕐᑐᑦ ᓂᓪᓕᐊᖃᑎᒌᑦᑎᓪᓗᒋᑦ. 

ᓄᓇᓖᑦ ᐱᔪᒪᔪᑦ ᓴᐳᔾᔨᒍᒪᓪᓗᑎ ᑐᕙᐃᔪᐃᑦᑐᒥ ᐱᔾᔪᑎᖃᓗᐊᕐᑐᖅ ᐆᒪᔪᖃᕐᕕᐅᓂᖓ ᐱᒻᒪᕆᐊᓘᓂᖓᓄᑦ 

ᐊᒻᒪᓗ ᐃᓄᓐᓄᑦ ᐱᒻᒪᕆᒋᔭᐅᒻᒪᓐ (ᖄᖏᕐᓯᒪᔪᑦ, ᐅᓪᓗᒥ, ᐊᒻᒪᓗ ᓯᕗᓂᔅᓴᕗᑦ). ᓄᓇᓖᑦ ᐃᓕᒃᑲᓐᓂᕈᒪᔪᑦ 

ᑐᕙᐃᔪᐃᑦᑐᖅ ᖃᐅᔨᓴᖅᑕᐅᓂᖓᓄ, ᐱᓗᐊᕐᑐᒥ ᐆᒪᔪᐃᑦ ᐊᒻᒪᓗ ᓇᔪᖅᐸᑦᑕᖏᑦ, ᓯᓚᐅᑉ 

ᐊᓯᔾᔨᐸᓪᓕᐊᓂᖓᓄᑦ ᐊᑦᑐᖅᑕᐅᓯᒪᔪᑦ, ᓯᕗᓂᒃᓴᑎᓐᓂ ᐃᓅᓯᕐᒧᑦ ᒪᑭᒪᔾᔪᑎᒃᓴᐅᑐᐃᓐᓇᕆᐊᓕᓄᑦ 



(ᐱᓗᐊᖅᑐᒥ ᑕᐃᒃᑯᐊ ᑲᔪᓰᓐᓇᕈᓐᓇᕐᑐᑦ ᐊᒻᒪᓗ ᐊᑦᑕᓇᖅᑐᒦᑎᑦᑎᖏᑐᐊᕐᐸᑕ ᐊᕙᑎᑦᑎᓐᓂ), ᐊᒻᒪᓗ 

ᖃᓄᖅ ᖃᐅᔨᓴᕈᑕᐅᒐᔭᕐᑐᑦ. ᓄᓇᓖᑦ ᓈᒻᒪᔅᓴᓚᐅᕐᑐᑦ ᐊᐃᑉᐸᖓ ᒥᓂᔅᑕᓄᑦ ᑎᓕᓯᔾᔪᑎ ᐃᒪᕐᒥᐅᑕᓄᑦ 

ᓴᐳᔾᔨᕕᒃ, ᐊᒻᒪᓗ ᐅᖃᕐᑐᑎ ᐱᒻᒪᕆᐅᓂᕋᖅᑕᐅᓪᓗᓂ ᐃᓄᐃᑦ ᖃᐅᔨᒪᔭᑐᖃᖏᑦ, ᓄᓇᓖᑦ ᐃᓱᒪᒋᔭᖏᑦ 

ᐊᒻᒪᓗ ᐃᓱᒪᓕᐊᕆᔭᐅᔪᑦ ᓯᕗᓂᒃᓴᑎᓐᓂ ᑐᕌᖓᔪᑦ ᐊᑯᓂᐅᔪᑦ ᓴᐳᒻᒥᔾᔪᑎᒃᓴᐅᒐᔭᖅᑐᐃᑦ. ᑕᑯᒍᒃ 

“ᓂᓪᓕᐊᖃᑎᒌᓐᓂᒃᑯᑦ ᐊᒻᒪᓗ ᑲᑎᒪᖃᑎᒌᓐᓂᒃᑯᑦ ᓇᐃᓈᖅᓯᒪᔪᖅ” ᐊᒻᒪᓗ “ᑐᓴᓚᐅᕐᑕᕗᑦ” ᑎᑎᖅᑲᐃᑦ 

ᑐᑭᓯᒋᐊᒃᑲᓐᓂᕈᑕᐅᓗᑎ. 

ᐱᓗᐊᖅᑐᒥ ᐅᖃᐅᑕᐅᓚᐅᕐᑐᑦ ᐃᓄᓐᓄᑦ ᓄᓇᓕᓐᓂ ᓂᓪᓕᐊᖃᑎᒌᑦᑎᓪᓗᒋᑦ ᐅᑯᐊᖑᓚᐅᕐᑐᑦ: 

• ᐃᒃᐱᐊᕐᔪᒃ: ᐱᔪᒻᒪᓂᖃᕐᑐᖅ ᓴᐳᒻᒥᔭᐅᖁᓪᓗᒍ ᑐᕙᐃᔪᐃᑦᑐᖅ ᑕᒪᒃᑮᓐᓂ ᓇᐃᓂᕐᓴᒥ ᐊᒻᒪᓗ 

ᐊᑯᓂᐅᔪᒧᑦ ᐱᒻᒪᕆᐅᓂᖓᓄᑦ ᓄᓇᖓ, ᐃᓱᒫᓘᑕᐅᔪᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐊᒻᒪᓗ 

ᐅᓯᑲᑦᑕᕐᑎᓄᑦ ᐊᑦᑐᖅᑕᐅᖃᑦᑕᕐᑐᑦ, ᐊᒻᒪᓗ ᓴᐳᒻᒥᔭᐅᖁᓪᓗᒍ ᑐᕙᐃᔪᐃᑦᑐᖅ ᐊᓯᖏᓐᓄᑦ 

ᓄᓇᓕᕐᔪᐊᓄᑦ ᐱᔪᒪᔭᐅᓂᖓ, ᐱᔪᒪᓂᖃᕐᒪᑕ ᓯᕗᓂᒃᓴᑎᓐᓂ 

ᒪᑭᒪᓇᓱᐊᕈᑎᒃᓴᐅᑐᐃᓐᓇᕆᐊᖃᕐᓂᖓᓄᑦ ᐅᕙᒍᑦ ᓯᕗᓂᒃᓴᖏᓐᓄᑦ. 

• ᑲᖏᖅᑐᒑᐱᒃ: ᑐᕙᐃᔪᐃᑦᑐᖅ ᐱᒻᒪᕆᐊᓘᒻᒪᓐ ᐱᐅᓯᕆᔭᐅᓂᖏᓐᓄᑦ ᐃᓄᓐᓄᑦ ᐊᒻᒪᓗ ᐆᒪᔪᓄᑦ 

ᐱᒻᒪᕆᐊᓘᓪᓗᓂ; ᓄᓇᓕᓐᓂ ᐃᓚᒋᔭᐅᓂᖅ ᐃᓱᒪᓕᐅᓂᕐᒥ ᐱᒻᒪᕆᐊᓘᒻᒪᓐ; ᐃᓱᒫᓗᑎᒋᔭᐅᓪᓗᓂ 

ᓯᓚᐅᑉ ᐊᓯᔾᔨᐸᓪᓕᐊᓂᖓ ᐊᒻᒪᓗ ᓯᑯ−ᓱᕋᖅᑎᐸᓪᓕᐊᓂᖓ ᐊᑦᑐᐃᓂᐅᓴᒻᒪᓐ; ᐱᔪᒪᓂᖃᕐᑐᖅ 

ᒪᑭᒪᓇᓱᐊᕈᑎᒃᓴᐅᑐᐃᓐᓇᕆᐊᓕᓄᑦ. 

• ᐊᐅᓱᐃᑦᑐᖅ: ᑐᕙᐃᔪᐃᑦᑐᖅ ᐃᓄᓐᓄᑦ ᐱᐅᓯᖓ ᐱᒻᒪᕆᒋᔭᐅᒻᒪᓐ ᐊᑐᖅᑕᐅᖃᑦᑕᕐᒪᓐ ᐊᑯᑭᑦᑐᖅ 

ᓄᓇᖓᓅᕋᓱᐊᕐᑐᓄᑦ ᐊᒻᒪᓗ ᐆᒪᔪᕋᓱᐊᕐᕕᐅᓪᓗᓂ; ᐱᒻᒪᕆᐊᓘᔪᖅ ᐃᓄᐃᑦ ᖃᐅᔨᒪᔭᑐᖃᖏᑦ 

ᐊᑐᕐᑕᐅᑉᐸᑕ ᖃᐅᔨᒪᔾᔪᑎᒋᔭᐅᓗᑎ ᑕᒪᐅᖓ ᐊᒻᒪᓗ ᐃᓄᐃᑦ ᐱᖃᑕᐅᓗᑎ ᐃᓱᒪᓕᐊᕆᔭᐅᔪᓄᑦ, 

ᐃᓕᒃᑲᓐᓂᕈᑎᒃᓴᓂᑦ ᐱᔪᒪᓂᑕᖃᕐᑐᖅ ᐊᑯᓂᐅᔪᒧᑦ ᐸᕐᓇᒍᑎᒃᓴᓂ ᑕᒪᐅᖓ, 

ᑲᒪᒋᔭᐅᑦᑎᐊᕆᐊᖃᕐᒪᕆᑦᑐᖅ ᐃᓱᒪᒃᓴᓯᐅᓕᕐᐸᑕ ᐱᕙᓪᓕᐊᔪᓕᕆᔾᔪᑎᒃᓴᓂ ᑐᕙᐃᔪᐃᑦᑑᑉ ᐊᕙᑎᖓ 

ᐊᑦᑕᓇᖅᑐᒦᖁᓇᒍ. 

• ᒥᑦᑎᒪᑕᓕᒃ: ᓄᓇᓖᒃ ᐱᖃᑕᐅᓂᓚᐅᕐᑐᑦ ᐃᓱᒪᒃᓴᓯᐅᖃᑕᐅᓪᓗᑎ ᑐᕙᐃᔪᐃᑦᑐᖅ ᐱᒻᒪᕆᐅᓂᖓᓄᑦ; 

ᐃᓱᒫᓘᑕᐅᒻᒪᓐ ᓯᓚᐅᑉ ᐊᓯᔨᐸᓪᓕᐊᓂᖓᓄᑦ ᐊᑦᑐᖅᑕᐅᒍᑏᑦ ᐊᒻᒪᓗ ᐊᑐᐊᒐᕐᓂ 

ᐊᑐᓕᖅᑎᑦᑎᓪᓗᑎ, ᐃᓄᐃᑦ ᐃᖅᑲᓇᐃᔭᕈᓐᓇᖁᓪᓗᒋᑦ ᐃᓱᒪᒋᔭᐅᔪᑦ ᖃᐅᔨᓴᕈᑎᒃᓴᓄᑦ 

ᓴᐳᒻᒥᔭᐅᕕᐅᔪᓄᑦ, ᖃᐅᔨᓴᕈᑕᐅᓯᒪᔪᑦ ᑕᒪᐅᖓ ᐅᓪᓗᒥᒨᖓᓕᖅᑎᑕᐅᒋᐊᓖᑦ ᓯᓚ 

ᐊᓯᔾᔨᐸᓪᓕᐊᓂᖓ ᐊᑦᑐᐃᕙᓪᓕᐊᓂᖓᓄᑦ. 

• ᖃᐅᓱᐃᑦᑐᖅ: ᑲᓱᖅᓯᒪᓂᖅ ᑐᕙᐃᔪᐃᑦᑐᖅ ᐊᒻᒪᓗ ᐊᓯᖏᑦ ᓴᐳᒻᒥᔭᐅᓂᖃᕐᑐᑦ ᐱᒻᒪᕆᐊᓘᒻᒪᑦ, 

ᐱᐅᓂᕐᓴᓂᑦ ᐋᖅᑭᓯᒋᐊᖃᕐᑐᑎ ᐊᐅᓚᑦᑎᖃᑎᒌᑦᑐᓄᑦ ᐊᒻᒪᓗ ᓄᓇᓖᑦ ᐱᖃᑕᐅᒋᐊᖃᕐᓂᖏᑦ, 

ᐃᓱᒫᓘᑎᒋᔭᐅᒻᒪᓐ ᓱᕈᖅᑕᐅᕙᓪᓕᐊᓂᖓ, ᐊᒻᒪᓗ ᖁᑎᑦᑐᒥ ᓄᓇᓖᑦ ᓱᕈᓐᓇᕐᑐᓄᑦ ᐊᒻᒪᓗ 

ᐅᕐᓱᐊᓗᓄᑦ ᑯᕕᔭᐅᖃᑦᑕᕐᓂᑯᐃᑦ ᐊᑦᑐᐃᓯᒪᓂᖏᑦ ᓱᓕ ᖃᐅᔨᓴᖅᑕᐅᖃᑦᑕᕐᖓᑕ ᐅᓪᓗᒥ ᖁᓖᑦ 

ᐊᕙᑎ ᐊᕐᕌᒍᐃᑦ ᐊᓂᒍᕐᓯᒪᓕᖅᑎᓪᓗᒋᑦ; ᐃᓱᒫᓘᑎᒋᔭᐅᖏᓪᓗᓂ ᐊᖏᓪᓕᕙᓪᓕᐊᑐᐃᓐᓇᕐᓂᖓ 

ᐳᓚᕋᕐᓂᖅ ᑐᕙᐃᔪᐃᑦᑐᒧᑦ ᐊᒻᒪᓗ ᓄᓇᓕᕐᔪᐊᑦ ᐱᔪᒪᓂᖃᕐᓂᖏᑦ ᐃᑲᔫᑎᒃᓴᐅᒍᓐᓇᕐᑐᓄᑦ. 

ᑲᑎᒪᖃᑎᒌᓐᓂᒃᑯᑦ ᓂᓪᓕᐊᖃᑎᒌᓐᓂᐅᓚᐅᕐᑐᒃᑯᑦ ᐊᒻᒪᓗ ᖃᕆᓴᐅᔭᒃᑯᑦ ᑲᑎᒪᓂᐅᓚᐅᕐᑐᒃᑯᑦ ᓄᓇᓕᓐᓄᑦ 

ᐃᑉᐱᐊᕐᔪᒃ, ᑲᖏᖅᑐᒑᐱᒃ, ᐊᐅᓱᐃᑦᑐᖅ, ᒥᑦᑎᒪᑕᓕᒃ ᐊᒻᒪᓗ ᖃᐅᓱᐃᑦᑐᖅ, ᐃᑲᔪᖅᑐᐃᒍᑎᑦ ᑎᑎᖅᑲᐃᑦ 

ᑐᒃᓯᕋᐅᑎᒧᑦ ᐱᔭᐅᓚᐅᕐᑐᑦ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᕼᐊᒻᒪᓚᒃᑯᑦ ᑲᑎᒪᔨᖏᓐᓄᑦ ᑕᓪᓕᒪᓄᑦ 

ᓄᓇᓕᓐᓄᑦ. 

ᓯᓚᑖᓂ ᓇᒻᒥᓂᖃᐅᕐᑐᓄᑦ ᐱᓕᕆᖃᑕᐅᓚᐅᕐᑐᓄᑦ ᔫᓂ 2023−ᒥ, ᓄᓇᕐᔪᐊᕐᒥ ᐆᒪᔪᓕᕆᓂᕐᒧᑦ 

ᑲᑐᔾᔨᖃᑎᒌᑦ ᑲᓇᑕ ᑭᐅᓚᐅᕐᑐᖅ, ᐊᒻᒪᓗ ᐃᑲᔪᖅᑐᐃᑦᑎᐊᕐᑐᑎ ᑐᒃᓯᕋᐅᑎᒥ. 



ᑏᓰᕝᕙ 14 2023−ᒥ, ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᑐᓂᐅᖅᑲᐃᓚᐅᕐᑐᑦ ᖃᐅᔨᒃᑲᐃᒍᑎᒥᒃ 

ᐱᓕᕆᖃᑎᖏᔭᖏᓐᓄᑦ, ᓄᓇᓖᑦ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂ ᐊᒻᒪᓗ ᕼᐊᒻᒪᓚᒃᑯᑦ ᑲᑎᒪᔨᖏᓐᓂ, 

ᐊᒻᒪᓗᑦᑕᐅᖅ ᓇᒻᒥᓂᖃᐅᕐᑐᓄᑦ ᓴᖅᑭᖅᑕᐅᓚᐅᖏᓐᓂᖏᓐᓂ ᓄᑖᓐ ᐊᑐᐊᒐᐃᑦ ᑲᓇᑕ ᒐᓴᑦ, ᐃᓚᖓ I 

ᑏᓰᕝᕙ 23, 2023−ᒥ. ᐅᓪᓗᓂᒃ 30−ᓂᒃ ᑭᒃᑯᑐᐃᓐᓇᐃᑦ ᐅᖃᐅᓯᔅᓴᖃᕐᑐᑦ ᐱᕕᖃᕐᑎᑕᐅᓂᐊᕐᑐᑦ 

ᒪᑐᓚᐅᖏᓐᓂᖓᓂ ᔮᓄᐊᕆ 22, 2024−ᒥ. ᐊᑕᐅᓯᖅ ᐅᖃᐅᓯᒃᓴᖅ ᐱᔭᐅᓚᐅᖅᑐᖅ, ᐃᑲᔪᖅᑐᐃᓪᓗᓂ 

ᓴᐳᔾᔨᓂᕐᒥᒃ. 

ᐊᑐᓕᖁᔭᐅᔪᑦ: 

ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᐊᑐᓕᖁᔨᔪᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂ ᐊᖏᖅᑕᐅᖁᓪᓗᒍ 

ᓴᓇᔭᐅᓂᖓ ᐊᐃᑉᐸᖓ ᐃᒪᕐᒥᐅᑕᓂ ᓴᐳᔾᔨᕕᒃ ᒥᓂᔅᑕᓄᑦ ᑎᓕᓯᔾᔪᑎ ᒪᓕᑦᑐᑎ ᐃᒪᕐᒥᐅᑕᓕᕆᓂᕐᒧᑦ 

ᐱᖁᔭᖅ ᑐᕙᐃᔪᐃᑦᑐᒥ. ᖃᓄᐃᓕᖁᔭᐅᔪᖅ ᑐᒃᓯᕌᕆᔭᖅ ᒪᐃ 1, 2024. 

ᑎᑎᕋᖅᑐᖅ: ᓵᓐᑐᕋ ᓴᐃᒻᐳᔅ, ᐅᑭᐅᖅᑕᖅᑐᖅ ᐊᕕᒃᑐᓯᒪᓂᖓ – ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ, 

ᐃᒪᕐᒥᐅᑕᓄᑦ ᐸᕐᓇᐃᔩᑦ ᐊᒻᒪᓗ ᓴᐳᒻᒥᔭᐅᓂᖓᓄᑦ ᐱᓕᕆᐊᖅ 

 

ᐅᓪᓗᖓ: ᒫᔨ 26, 2023−ᒥ 

 

ᓄᓇᕐᔪᐊᕐᖑᐊᖅ ᑐᕙᐃᔪᐃᑦᑑᑉ ᐃᒪᕐᒥᐅᑕᓄᑦ ᓴᐳᒻᒥᔾᔪᑎᖓ ᒥᓂᔅᑕᓄᑦ ᑎᓕᔭᐅᓯᒪᔪᖅ 


